KunsiLL LokaLr PaoLa

Ref: 33/7/194/17

MINUTI

Laqgha tal-Kunsill Lokali Paola
SEBGHA LEGISLATURA

Laqgha Numru 33

I-Erbgha, 27 ta’ Settembru, 2017

II-Kunsill Lokali Paola ltaqa’ fl-uffi¢ini amministrattivi tieghu, fi Gnien Pawlu Boffa, Triq il-
Knisja, Paola I-Erbgha, 27 ta’ Settembru, 2017. 1l-laggha bdiet fil-5.35pm.

Prezenti: Dominic Grima-Sindku
Steven Axisa-Vici Sindku
Roderick Spiteri-Kunsillier
Nicholas Seychell-Kunsillier

Ivan Bartolo-Kunsillier

Assenti b’apologija Bernard Sean Lynch-Kunsillier

(Skont Ordni Tyrone Muscat-Kunsillier
Permanenti 14A (3):

Assenti:

Uffi¢jal Prezenti: Kurt Scerri-Segretarju Ezekuttiv

Minuti

Is-Sindku Dominic Grima ippreseda I-laqgha.

1. OQari tal-ittri ta’ apologija

1.1.

Is-Segretarju Ezekuttiv informa lil membri illi kien r¢ieva zewg ittri ta’ apologija
minghand il-Kunsilliera Lynch u Muscat. Il-membri gablu li huma ikunu skuzati

2. Kunsiderazzjoni u Approvazzjoni tal-Minuti

2.1.

2.2.

[I-Minuti nr.32 gew approvati nem com.

Dwar l-iskema ta’ restawr is-Segretarju Ezekuttiv qal li kienet dahlet 1-applikazzjoni
fejn gal li fid-dawl li normalment jintaghzel progett wiched sabiex jigi restawrat, |-
applikazzjoni kienet dahlet b’hames nic¢e¢ sabiex naraw minn dawn il-hamsa liema
jigu approvati biex isir ix-xoghol fughom.

3. Korrispondenza

3.1.

3.2.

3.3.

Rapport minghand 1-skema GreenPak dwar |-ammont ta’ skart ri¢iklabbli li jingabar
mill-lokalita. Il-membri innutaw ir-rizultati pozittivi li kienu ged jinkisbu.

Ittra minghand il-Maltapost tinforma lil Kunsill 1i ser terga tibda topera il-mobile van
mill-inhawi ta’ Lourdes. Fuq suggeriment tas-Sindku il-membri gablu wkoll li ghanda
tintbaghat ittra lil banek princ¢ipali Maltin sabiex jikkunsidraw li jinstallaw ATM fl-
inhawi tal-A3 towers.

Talba mill-iskola Primarja B fejn ged jitolbu li I-Kunsill jikkollabora maghhom fl-
attivita sportiva li ser jorganizzaw. II-membri gablu li I-Kunsill jassisti fl-immaniggjar
tat-traffiku.

4. Sejhiet ghall-Offerti/Kwotazzjonijiet

4.1.

Is-Segretarju Ezekuttiv informa lil membri li infethu 1-offerti ghat-tender tal-bankini u
patching, fejn kien hemm zewg offerti minghand Ell’s Urban Services u Schembri
Infrastructures. Is-Segretarju Ezekuttiv talab lil Kumitat sabiex issa issir |-
evalwazzjoni tal-istess offerta.

5. Jum Paola

5.1.

5.2.

5.3.

Is-Segretarju Ezekuttiv informa lil membri illi kienet sarghet laqgha marbuta mal-
kuncert ta’ Jum Paola. Huwa pprezenta ir-rapport anness li jinkludi dak kollu
miftiehem bejn il-partijiet kollha koncernati. Il-membri gablu mal-punti imsemmija u
li isir ukoll shuttle Service mill-Knisja Kristu Re ghall-MCAST.

lI-Kunsillier Bartolo xtaq jistagsi jekk I-ghaqdiet ta’ Lourdes gewx infurmati b’dak li
ser isir fid-dawl li kien hemm xi kummenti negattivi fejn huma qed jghidu 1i thallew
barra. Is-Segretarju Ezekuttiv spjega li 1-Kunsill Lokali Paola ilhu ghal dawn |-ahhar
snin imexxi l-okkazjoni ta’ Jum Paola minn parti ghall-ohra tal-lokalita u din id-darba
kien imiss li din issir fin-naha ta’ Kristu Re. Is-Sindku kompla li fid-dawl tal-attivitajiet
li ged isiru wkoll fil-parro¢ca Kristu Re kienet haga ghagqlija li isir dan il-kuncert u
hadd m’huwa jghid li fis-snin li gejjin isir kunc¢ert mill-Banda ta’ Lourdes. Fakkar ukoll
li issa li I-baned ta’ Kristu Re huma kollha rikonoxxuti mill-Knisja kienet tassew
taghmel sens li isir dan il-Kuncert flimkien.

[I-Kunsillier Spiteri zied illi filwaqt li kien gal mill-ewwel li ma jagbilx ma’ dan il-
fid-dawl li forsi ma kienux infurmati bil-hsibijiet proprji tal-Kunsill. Huwa sahaq li
ghandna dejjem naraw li jekk ghandna xi haga tinqasam bejn kulhadd u Zied 1i jekk ser
isir xi haga simili is-sena id-diehla, naraw li nistiednu I-banda ta’ Lourdes.

6. Staff

6.1.

6.2.

Is-Segretarju Ezekuttiv informa lil membri illi I-kuntratt tal-impjegat fi skala 15 Keith
Parnis wasal biex jiggedded u zied li 1-ftehim Kollettiv tal-impjegati tal-Kunsilli Lokali
jitlob i I-Kunsill japprova it-tigdid ta’ Kuntratt Il-membri approvaw li I-kuntratt
jiggedded.

Is-Segretarju Ezekuttiv informa lil membri li ma kienet waslet |-ebda applikazzjoni
ghas-sejha li ghamel il-Kunsill ghall-impjegat fi Skala 16.

6.3. Is-Segretarju Ezekuttiv qal li ghaldagstant ikun ghagqli illi isir dan it-tibdil kif gej sabiex

ikun hemm il-gradi imgassma bejn I-impjegati fid-dawl tax-xoghol 1i huma jaghmlu:

6.3.1. Tinghata promozzjoni lill-impjegata fi Skala 13 Josephine Camilleri ghall-grad
ta’ Assistent Prin¢ipal fi Skala 11.

6.3.2. Tinghata promozzjoni lill-impjegat fi Skala 15 Keith Parnis ghall-Skala 13 fil-
grad ta’ Executive Officer.

6.3.3. Is-sejha tal-impjegat fi Skala 16 issir fi skala 15 fejn naraw mad-Dipartiment
jekk hux possibbli li bi skala 15 isiru id-dmirijiet kif mitluba fis-sejha
precedenti.

6.4. Wara diskussjoni il-membri gablu mat-tibdiliet imsemmija hawn fug u approvaw li

johorgu is-sejhiet kif imsemmi.

6.5. Is-Segretarju Ezekuttiv gal ukoll li ged tinholoq anomalija mal-impjegat Ivan Ciangura

li gieghed jahdem mal-Kunsill Lokali Paola bl-iskema tal-RSS (ex-IPSL), fid-dawl li
dan qieghed jimmaniggja is-sistema tal-ilmenti kif ukoll igassam lix-xoghol lil
haddiema tal-iskema bhal tieghu u l-iskema tal-Community Work. Is-Segretarju
Ezekuttiv kompla billi qal 1i huwa jinsab infurmat li bhala Kunsill nistghu naghtu
bonus/allowance lilhu sabiex tkopri din l-anomalija li qed issir fid-dawl tar-
responsabiltajiet moghtija lilhu. Is-Sindku gal li lI-impjegat Ciangura qed jaghmel
xoghol ta’ responsabilta u gal 1i ikun xieraq li dan jinghata din 1-allowance. Wara
diskussjoni il-membri gablu li jinghata allowance ta’ €1,200 li tkopri is-sena 2017. 1l-
Vici Sindku qal li fis-snin 1i gejjin il-Kunsill ghandu jara li dan 1-ammont jizdied.

II-Vici Sindku Steven Axisa telag mil-laggha

7. Progetti tal-Kunsill Lokali Paola

7.1. 1s-Sindku Dominic Grima informa lil membri illi sfortunatament illum ma jistax

jipprezenta aktar informazzjoni dwar il-progetti tal-Kunsill Lokali Paola fid-dawl li I-
materjal tal-progetti u stimi tal-progetti kif diskussi f’laqghat precedenti ma waslux
minghand il-Perit tal-Kunsill.

7.2. Dwar il-Gnien Dom Mintoff, is-Sindku informa lil membri illi huwa gie infurmat illi

il-progett ser isir mill-Water Services Corporation fejn bhalissa ged isiru bosta
diskussjonijiet marbuta ma dan il-progett. Kompla billi gal li sfortunatament ser ikollu
jitnehha ftit parkegg sabiex ikun jista’ isir ix-xoghol. II-membri gablu li nibghatu ittra
lir-residenti sabiex ikunu infurmati b’dan.

8. Progett tal-Pjazza u I-Latrina

8.1. Is-Sindku informa lil membri illi tkompla ix-xoghol fuq il-pjazza fejn saru xi tabelli

quddiem Main Street b’mod temporanju. Ser isir ukoll aktar xoghol ta’ zebgha. Is-
Segretarju Ezekuttiv gal li dawn it-tabelli thallsu mill-Kunsill Lokali pero ser jigu re-
imbursed mill-Kunsill Konsultattiv ghan-Nofsinhar ta’ Malta. Is-Sindku kompla wkoll
li beda ix-xoghol fuq iz-zuntier tal-Knisja. Il-membri irrimarkaw dwar il-pedata tat-
tarag tal-Kunsill fejn is-Sindku sahaq 1i huwa ilhu ghal-bosta drabi jindika li it-tarag
kien ser jigi zghir infatti qal |i fit-tarag ta’ quddiem il-pedata kibret.

9. Komunikazzjoni mis-Sindku

9.1.

9.2.

9.3.

Is-Sindku informa lil membri illi kompla ix-xoghol fuq l-attivitajiet tal-Kunsill
Lokali Paola fejn gal li ser isir weekend break f’Ghawdex. Dwar l-attivitajiet il-
kunsillier Ivan Bartolo issuggerixxa li minn dawn l-attivitajiet igawdu entitajiet u
nies mill-lokal. Is-Sindku galli dan mhux possibbli legalment. II-Kunsillier Bartolo
sahaq ukoll li filwaqt li jagbel mal-attivitajiet gieghed jinnota wkoll li ged jittichdu
in-nies tal-ghaqdiet. Is-Sindku qgal li il-Kunsill Lokali huwa liberu li jorganizza I-
attivitajiet 1i ikun hemm bzonn.

Is-Sindku informa lil membri illi hemm xi hsara fi Gnien Lorry Sant fid-dawl, fejn
jidher li hemm hsarat ta’ natura gravi u ha naraw li dawn jitrangaw fl-igsar zmien
possibbli. Is-Sindku kompla wkoll li fid-dawl tan-nuqqas ta’ haddiema ta’ barra ser
ikollu isir xoghol minn kuntratturi privati.

Dwar i¢-Centru ta’ Anzjanita attiva is-Sindku informa lil membri illi is-sessjonijiet
kwazi qed isiru kuljum fid-dawl li ged isiru korsijiet mid-Dipartiment ta’
Promozzjoni tas-sahha kif ukoll korsijiet dwar I-uzu tat-tablets. Infatti is-Sindku xtaq
jirringrazzja lid-Dipartimenti tal-Gvern li ged jikkoperaw maghna u joffru dawn is-
sessjonijiet.

10. Twegibiet shall-Mistoasijiet tal-Kunsillieri

10.1. [HI-Kunsillier Ivan Bartolo xtaq jistagsi lis-Sindku meta ser issir I-irhama marbuta

mal-Gnien Pawlu Boffa. Is-Sindku qal li mar ikellem lil persuna li ser tahdem din 1-
irhama pero kellu jerga imur ghandu sabiex jiftinalizza 1-ordni.

11. Kunsiderazzjoni u Approvazzjoni tal-iskeda ta’ pagamenti

11.1.11-membri tal-Kunsill Lokali approvaw l-iskeda ta’ Pagamenti Nru. 32 ghas-somma
ta’ €98,367.35

12. Tmiem tal-laggha u data tas-seduta li jmiss

12.1. 1l-Laqgha giet maghluga fis-7:00pm u giet aggornata ghat-Tnejn 30 ta’ Ottubru
2017.

Konfermati, illum it-Tnejn 30 ta” Ottubru.

Iffirmata iffirmata
Kurt Scerri Dominic Grima
Segretarju Ezekuttiv Sindku



